OBRADOIROS

CESTERÍA DE XUNCOS: COROZAS / 35 h

Obxectivos: A cestería de xuncos atópase hoxe practicamente desaparecida en Galicia, polo que este curso se organiza co obxectivo de recuperar e transmitir as técnicas de fabricación dunha das pezas máis emblemáticas desta materia prima: as corozas. 

Docente: O curso será impartido pola coroceira de Vilaboa Isolina Martínez Cerqueiro, que aprendeu a facer as corozas coa súa nai hai máis de oitenta anos.

A quen vai dirixido: A cesteiros ou persoas con coñecementos de cestería, previa selección. 

Nº de prazas: 5

Datas e horario: martes e xoves, do 3 de xullo ao 2 de agosto, de 09:30h a 13:30h

COAS MANS NOS CESTOS. Obradoiro de cestería tradicional de Galicia / 40 h

Obxectivos: Introdución ás técnicas, materiais e obxectos realizados polos artesáns cesteiros de Galicia. O curso será impartido polo único cesteiro en activo da cidade, fillo e neto de cesteiros.

Docente: Antonio Suárez Davila. Mestre Cesteiro do CAT.

A quen vai dirixido: A persoas interesadas en achegarse á cestería e a profesionais que poidan utilizar as técnicas de tecido na seu traballo (animadores socioculturais, profesores, terapeutas...). 

Nº de prazas: 10

Datas e horario: de luns a venres, do 3 ao 14 de setembro, de 09:30h a 13:30h

MADEIRAS DE CESTEAR. Introdución aos materiais empregábeis en cestería. 20 h

Obxectivos: Coñecemento das características e particularidades das madeiras cesteábeis de Galicia. 

Docente: Alberte Román Losada. Xeógrafo e experto no medio ambiente

A quen vai dirixido: Ao público en xeral, cesteiros ou persoas con coñecementos de cestería.

Nº de prazas: 20

Datas e horario: luns, mércores e venres, do 3 ao 14 de setembro, de 16:30h a 19:30h

Contidos:

Primeiro módulo: Orixe da cestería / 3 horas

Relación entre nomadismo e primeiros artefactos para o transporte de obxectos. O xurdimento da agricultura e o desenvolvemento da cestería. Os outros cesteiros, outras especies que tecen.

Segundo módulo: Cesterías e vexetación. Un mundo de diversidade / 3 horas

A adaptibilidade das culturas tradicionais ao medio natural onde se desenvolven. O medio vexetal aparece como condicionante para o desenvolvemento dunha cestería propia.  Cesterías de África, Amazonia, Europa.

Terceiro módulo:  A cestería en Galicia / 2 horas

Historia da cestería en Galicia. Distribución xeográfica das especies vexetais. Materiais empregados nos cestos. Tipoloxías de cestos.

Cuarto módulo:  Especies cesteábeis / 7 horas.

· Especies de porte arbóreo.

 Introdución xeral. Especies: Castiñeiro, a familia dos Salix, Carballo Abelaira. Outras.

· Especies herbáceas e arbustivas.

 Introdución xeral.  Especies: Sanguiño, Vimbio, Xestas, Gramíneas, Outras.

· Novas especies. Introdución xeral sobre novas especies vexetais en Galicia. Especies: Eucalipto, Mimosa, Acacia negra.

Quinto módulo:  Saída ao monte / 5 horas.

Aproveitamento práctico dos coñecementos adquiridos na parte teórica sobre identificación das especies.  

IMOS FACER UN CESTO. Obradoiro de verán para neno/as /35 h

Obxectivos: Dirixido a rapaces/as de 8 a 14 anos durante o período vacacional para achegalos á cestería tradicional de Galicia cun dobre obxectivo: que aprendan de xeito lúdico as técnicas básicas do oficio para facer cestos, e conciencialos de cara á protección deste patrimonio, que tivo especial relevancia na nosa cidade ata hai uns anos. 

Docente: Chus Barreiro, cesteira do CAT.

Nº de prazas: 10

Datas e horario: luns, mércores e venres, do 2 de xullo ao 30 de xullo, de 10:00h a 13:00h

